
Касаба уюшмаси аралашгач...

Рустам Бердиев «Сир-
дарёэкспертиза» масъу-
лияти чекланган жамия-
тида бош ҳисобчи бўлиб 
ишларди. Иш берувчи у би-
лан тузилган меҳнат шарт-
номасини бекор қилди. 

Бундан норози бўлган Р.Бер-
диев ўз ишига тиклашларида 
ёрдам сўраб, Ўзбекистон касаба 
уюшмалари Федерациясининг 
Сирдарё вилояти кенгашига му-
рожаат қилди. Кенгаш мутахас-
сислари масалани жойида, те-
гиш ли ҳужжатлар асосида ўр-
ганиб чиқди. Натижада қонун 
талаблари бузилгани, корхона 
томонидан Р.Бердиев билан 
тузилган меҳнат шартномаси 

ноқонуний бекор қилингани 
аниқланди.

Шундан сўнг иш берувчи но-
мига бош ҳисобчини ўз ишига 
тиклаш, тўланмай қолган иш ҳақи, 
мажбурий прогул кунлари учун 
ва бошқа тўловлар ҳисоб-китоб 
қилиниши юзасидан ҳақида тақ-
димнома киритилди.

 Касаба уюшмаси аралашуви 

билан мурожаатчи ўз ишига 
тикланди ва унга жами 54 729 
000 (эллик тўрт миллион етти 
юз йигирма тўққиз минг) сўм иш 
ҳақи ва бошқа тўловлар тўлаб 
берилди.

Ширинхон УМАРАЛИЕВА,
Ўзбекистон касаба уюшмалари 

Федерацияси  Сирдарё вилояти 
кенгаши меҳнат ҳуқуқ инспектори

Жамолиддин Шодмонов 
«Избоскан тумани йўллардан 
фойдаланиш» унитар  корхо-
насига қарашли 65-йўл бўли-
мида ишчи бўлиб ишлаб ке-
лаётганди. Аммо кунлардан 
бир куни иш вақтида бахт-
сиз ҳодиса рўй берди. Оқи-
батда, ходим ҳалок бўлди. 
Унинг ортидан аёли ва бир 
нафар қизи бўзлаб қола-
верди.

Бу не ҳолки, ушбу 
 бахтсиз воқеадан сўнг 
иш берувчи унинг яқин-
ларига товон пулларини 
тўлаб бермаган.

Масъул мутасадди-
лар вазиятни ўз назо-
ратига олди. Текши-
рувлар мобайнида 
корхона тегишли 

суғурта компаниясига зарур 
ҳужжатларни вақтида тақдим 
этмагани аниқланди.

Зудлик билан иш берувчига 
тегишли нафақа ва ойма-ой тўла-
ниши керак бўлган маблағларни 
тўлаш бўйича тақдимнома кири-
тилди. Шундан сўнг марҳум Жа-
молиддин Шодмонов оила аъ-
золарига бир марталик нафақа 
учун 131 миллион 102 минг 136 
сўм ва аннуитет шартномаси 
асосида 33  миллион 627 минг  
227 сўм миқдоридаги маблағ 
суғуртадан ундириб берилди.

Бундан ташқари, ўрганиш-
лар чоғида қатор камчиликлар 
аниқланди. Ходим билан содир 
бўлган ҳалокатга ҳам айнан шу 
камчиликлар сабаб бўлган. Ху-
сусан, корхона ишчиларининг 

биронтаси меҳнат хавфсизлиги 
бўйича ўқитилмаган. Боз устига 
йиллар давомида меҳнат хавф-
сизлигига умуман эътибор қа-
ратилмаган.

Аниқланган камчиликлар 
юзасидан корхона раҳбари-
ятига тегишли кўрсатмалар, 
ишчи-ходимларга эса меҳнат 
қонунчилиги, ҳақ-ҳуқуқ ва 
мажбуриятлар, техника 
хавфсизлиги бўйича тушун-
тиришлар берилди.

Дилшодбек ҚАЮМОВ,
Ўзбекистон касаба 

уюшмалари Федерацияси 
Андижон вилояти 

кенгашининг меҳнатни 
муҳофаза қилиш бўйича 

етакчи мутахассиси

бердиев ўз ишига тикланди

тўланиши 
пайсалга 
солинган 
зарар пули

Сирдарё
вилояти

Андижон
вилояти

Yurt taraqqiyoti yo‘lida birlashaylik!

«Xanchjou – 2022» Осиё ўйинлари ғо-
ятда қизғин ва муросасиз кечмоқда. 
Ҳозирча  олтин медалларимиз сони 
20 тага етди. Ўзбекистон 1994 йилдан 

буён Осиё ўйинларида қатнашиб 
келаётган бўлиб, шу йиллар да-
вомидаги иштирокида спорт-

чиларимиз энг кўп олтинни 
2018 йилда Жакартада бў-
либ ўтган Осиё ўйинлари 
мусобақасида  (20 та олтин) 

қўлга киритган. Воқеалар 
ривожига кўра ушбу  натижа янги-
ланиши мумкин.

5 октябрь куни бўлиб ўтган ўйинлар ҳам спортчилари-
миз учун омадли келди. Оғир атлетика бўйича  Ўзбекистон 
терма жамоаси аъзоси, Халқаро тоифадаги спорт устаси, 
Ўзбекистон касаба уюшмалари Федерациясига қарашли 
Республика ихтисос лаштирилган комплекс болалар ва 
ўсмирлар спорт мактаби спортчиси Муҳаммадқодир Тош-
темиров 81 кг. вазнда беллашувларни якунлаб, Осиё ўйин-
лари совриндори – кумуш медаль соҳибига айланди. 

У 81 кг. вазнда даст кўтаришда 159 кг., силтаб кўтаришда 
192 кг., умумий  351 кг. натижа билан 2-ўринни  қўлга ки-
ритди. Яна бир спортчимиз  байдарка ва каноэда эшкак 
эшиш бўйича терма жамоа аъзоси, халқаро тоифадаги 
спорт устаси – Владлен Денисов ҳам С1-1000 метр масо-
фадаги баҳсларда муносиб иштирок этиб, кумуш медални 
қўлга киритди.

 Шунингдек, 6 октябрь куни Оғир атлетика бўйича Ўз-
бекистон терма жамоаси  аъзоси Aкбар Жўраев ҳам  Осиё 
ўйинларининг совриндорига айланди. – 109 кг. вазн тои-
фасида иштирок этган спортчимиз 417 (189+228) кг. оғир-
ликни ўзига бўйсундириб, кумуш медал соҳибига айланди. 
Мазкур йўналишда ғолиблик силтаб кўтариш ва икки ку-
раш бўйича Осиё ўйинлари рекордини ўрнатган хитойлик 
спортчи  Ҳуанҳуа Лиу (418 (185+233) га насиб этди.

Ватандошларимизни ютуқ лари билан қутлаб, улардан 
навбатдаги ғалабаларни кутиб қоламиз.

Ўз  мухбиримиз

xанчжоудан 
хушхабарлар 

Ўзбекистон касаба уюшмалари федерациясида куну тун фаолият кўрсатадиган

мамлакатимизнинг  турли  ҳудудларида,  олис  ва  чекка  қишлоқларида  яшаётган 
хотин-қизлар  ўз  муаммолари  бўйича  исталган  вақтда  мурожаат  қилиш лари  мумкин.

12 11 қисқа рақамли 
«Ишонч телефони»,  
яъни «Call-center»га

Қарши шаҳрида Ўзбекистон касаба уюшмалари Фе-
дерацияси Қашқадарё вилояти кенгашининг 9 ойлик 
якунларига бағишланган йиғилиши бўлиб ўтди.

МУҲИМ ВАЗИФАЛАР 
тАҲЛИЛИ

Қашқадарё
вилояти

Йиғилиш

Ўзбекистон касаба уюш-
малари Федерацияси Қашқа-
дарё вилояти кенгаши раиси 
Бахтиёр Жўраев олиб бор-
ган йиғилишда қатор долзарб 
масалаларга алоҳида урғу бе-
рилди. Жумладан, Миллий мо-
ниторинг гуруҳи томонидан 
Нишон, Қамаши, Косон, Якка-
боғ туманида олиб борилган 
ўрганиш натижалари, пахта 
йиғим-терими мавсумида бо-
лалар меҳнати ва мажбурий 
меҳнатдан фойдаланмаслик 
чора-тадбирлари ҳақида сўз 
борди.

Таъкидландики, ўрга-
нишлар жараёнида касаба 
уюшма аралашуви билан Қа-
маши туманидаги «Жавлон-
бек сифат инвест» фермер хў-
жалиги пахта даласида меҳнат 
қилаётган 65 нафар теримчига 
19 732 000 сўм терим пули тў-
лиқ тўлатиб берилган.

Шунингдек, нодавлат сек-

торида ишлайдиган ходим-
ларни касаба уюшмасига жалб 
этиш ишларини янада жон-
лантириш бўйича ҳар бир тар-
моқ ва туман кенгаши фаолия-
 ти таҳлил қилиниб, зарур тав-
сиялар берилди.

Йиғилишда «Энг яхши сек-
тор раҳбари», «Энг яхши ҳо-
ким ёрдамчиси», «Энг яхши 
профилактика инспектори», 
«Энг яхши хотин-қизлар 
 фаоли», «Энг яхши маҳалла 
раиси», «Энг яхши ёшлар етак-
чиси» танловларининг вилоят 
босқичини уюшқоқлик билан 
ва адолатли тарзда ўтказиш, 
бундан ташқари, бошланғич 
ташкилотларда меҳнат қи-
лаётган илғор ходимларни 
аниқлаш ва уларни рағбатлан-
тиришга оид тегишли кўрсат-
малар берилди.

Акмал АБДИЕВ
«ISHONCH»

7 октябрь – 
бутунжаҳон 

муносиб
меҳнат куни

Наманган
вилояти

тиббиёт ходимлари 
беллашуви

Соғлиқни сақлаш вазирлиги ва Соғлиқни сақлаш хо-
димлари касаба уюшмаси Республика кенгаши ижроия 
қўмитасининг тиббиёт муассасалари ходимлари ўрта-
сида «Соғлиқни сақлаш вазири кубоги – 2023» спорт 
мусобақаларини ташкил қилиш тўғрисида»ги қўшма  
қарори ишлаб чиқилган эди. Унга кўра, Соғлиқни 
сақлаш ходимлари касаба уюшмасининг Тошкент 
шаҳар кенгаши ва шаҳар Соғлиқни сақлаш бошқар-
маси ҳамкорлигида тиббиёт ходимлари ўртасида мусо-
бақа уюштирилди. 

Чилонзор тумани спорт мактабида бўлиб ўтган тадбирда туман ҳо-
кими ўринбосари Алишер Ҳатамов, шаҳар соғлиқни сақлаш бошқар-
маси бошлиғининг биринчи ўринбосари Нодир Сатвалдиев ҳамда 
Соғлиқни сақлаш ходимлари касаба уюшмасининг Тошкент шаҳар 
кенгаши раиси Гулноза Тошпўлатова қатнашди.

–  Бу беллашувлар соҳа ходимларининг жисмоний фаоллигини 
ошириш, саломатлигини мустаҳкамлаш, улар орасида соғлом турмуш 
тарзини тарғиб қилиш, айни йўналишда олиб борилаётган ишлар са-
марадорлигини янада ошириш мақсадида ташкил этилмоқда, – деди 
Гулноза Тошпўлатова кириш сўзида ва барча қатнашчиларга омад ти-
лади.

 Шундан сўнг 300 нафарга яқин эркак ва аёл иштирокида мини-фут-
бол, стол тенниси, шахмат ва шашка бўйича мусобақалар ўтказилди. 
Қизғин баҳсларга бой беллашувлар якунида  ғолиблар аниқланди. Би-
ринчи ўринни эгаллаган Янгиҳаёт тумани тиббиёт бирлашмаси жамоа-
сига «Соғлиқни сақлаш вазири кубоги – 2023» топширилди.  Республика 
босқичига  йўлланмани қўлга киритган ғолиблар диплом ҳамда эсда-
лик совғалари билан тақдирланди. 

Муроджон АХУНОВ, 
 Соғлиқни сақлаш ходимлари касаба уюшмаси 

Тошкент шаҳар кенгаши етакчи мутахассиси 

* * *

саломатлик тарғиботи
Таълим ва фан ходимлари касаба уюшмаси Тош-
кент шаҳар кенгаши томонидан Яшнобод туманидаги 
166-умумтаълим мактабида мактабгача таълим таш-
килоти ва умумтаълим мактаблари педагог-ўқитувчи-
лари, ишчи-хизматчилари ўртасида «Спорт – соғлиқ га-
рови» шиори остида «Тошкент шаҳар кенгаши кубоги»-
нинг туман босқичи ўтказилди.

Ходимларни спортнинг оммавий турларига кенг жалб этиш, улар 
ўртасида соғлом турмуш тарзини тарғиб қилиш мақсадида ўтказилган 
мусобақада иштирокчилар спортнинг мини-футбол, стол тенниси, бад-
минтон, дартс, шахмат ва шашка турлари бўйича беллашдилар.

Совриндор ва номинация ғолиблари диплом ва эсдалик совғалари 
билан тақдирланди.

Ғуломжон МИРАҲМЕДОВ
«ISHONCH»

* * *

Спорт – соғлом 
турмуш гаровиТошкент

шаҳри

Андижон
вилояти

Унда оромгоҳларни ташкил 
этишда ҳамкорлик қилган мута-
садди бошқарма ва ташкилотлар 
вакиллари, шунингдек, болалар-
нинг хавфсизлигини таъминлаш, 
бўш вақтларини мазмунли ташкил 
этишда алоҳида жонбозлик кўр-
сатган ходимлар иштирок этди.

Ўзбекистон касаба уюшмалари 
Федерацияси Тошкент вилояти 
кенгаши раиси Мурод Носиров 
мавсумда жами 160 та оромгоҳда 
49 646 нафар бола дам олганини 
алоҳида таъкидлади.

Маълумотларга кўра, барча 
оромгоҳларда кутубхоналар 
 фаолияти ташкил этилиб, улар 
болаларнинг ёшига мос адаби-
ётлар, газета ва журналлар би-
лан таъминланган. Шунингдек, 5 
ташаббус бўйича тўгараклар, бо-
лаларнинг бўш вақтларини маз-
мунли ўтказиш мақсадида чет 
тилларини ўрганиш, «Моҳир қўл-
лар», «Бисер тўқиш», «Расм чи-
зиш», китобхонлик, санъат, турли 
спорт мусобақалари, компьютер 
саводхонлиги бўйича танловлар, 

ўқувлар, викториналар ташкил 
этилган. Театр томошалари, ба-
диий, ҳужжатли фильмлар, кино 
ва мультфильмлар ҳамда бошқа 
маданий-маърифий ва спорт тад-
бирлари ўтказилган.

Тадбир сўнгида мавсум даво-
мида фаоллик кўрсатганлар «Энг 
яхши оромгоҳ бошлиғи», «Энг 
намунали ҳамкор», «Энг наму-
нали қўриқлаш хизмати ходими», 
«Энг фаол етакчи», «Энг масъули-
ятли ташкилотчи» каби бир нечта 
номинациялар бўйича тақдир-
ланди.

Барча фаолларга фахрий ёр-
лиқ ҳамда эсдалик совғалари 
топширилди.

Холида ЭГАМБЕРДИЕВА
«ISHONCH»

Ўзбекистон касаба уюшмалари 
Федерацияси Наманган вилояти 
кенгаши вакиллари Президенти-
мизнинг БМТ Бош Ассамблеяси-
нинг 78-сессиясида сўзлаган нутқи 
ва унда кўтарилган долзарб вази-
фаларни кенг жамоатчиликка етка-
зиш мақсадида тарғибот-ташвиқот 
ишларини бошлаб юборди. 

Тарғибот иши даставвал таш-
килотнинг ўзида вилоятнинг энг 
фаол вакиллари ҳамда нуроний 
отахонлари иштирокида ўтка-
зилди.  Ёши улуғлиги, меҳр-оқи-
бати ва хушхулқи билан нафақат 
Наманган аҳлига, балки бутун юр-
тимизга танилган Ҳасан ва Ҳусан 
ота Ботировларнинг ушбу тад-

бирда қатнашганидан англадикки, 
юрт эртаси учун ҳар биримиз бир-
дек масъулмиз.

Бутун оламга тинчлик сўраб ду-
ога қўл очган нуроний отахонлар-
нинг ҳар сўзида шукроналик ва 
эртанги кунга ишонч уфуриб тур-
ганлиги иштирокчиларни мамнун 
қилди.

Мана шундай тарғибот тадбир-
лари эндиликда барча корхона ва 
ташкилотларда ўтказилди.

Орзугул РУСТАМОВА
«ISHONCH»ўтмишга саёҳат

Яқинда Ўзбекистон касаба уюшмалари 
Федерациясининг Сирдарё вилояти кен-
гаши 54 нафар меҳнат фахрийсини Хо-
разм вилоятига саёҳатга юборди. Бу 
бахт каминага ҳам насиб этди.

Очиғи, бунгача Хоразмда бўлмаган эдим. Ви-
лоят тасаввур қилганимдан-да гўзал ва обод экан. 
Айниқса, Ичан қалъа ҳақидаги таассуротларимни 
сўз билан ифодалаб беролмайман. Ушбу обида 
 дунёнинг 9 та ажойиб қалъа шаҳарлари қаторига 
киришини айтишганда, ич-ичимдан фахр-ифтихор 
туйдим.

Мажмуани айланар эканман, ёғоч ўймакор-
лиги, сангтарошлик, ганчкорлик ва наққошлик 
 безаклари диққатимизни тортди. Дишон қалъа, 
Паҳлавон Маҳмуд мақбараси, Муҳаммад Аминхон 
мадрасаси ва бошқа кўплаб ёдгорликлар, меъмо-
рий обидаларни айтмайсизми!

Қадимий қадамжоларни томоша қилар экан-
ман, ўзимни худди ўтмиш, тарих билан юзлашган-
дек ҳис этдим.

Мавлуда СИДДИҚОВА,
меҳнат фахрийси

* * *

сиз доимо 
эъзоздасиз

«Бухоро минтақавий темир йўл узели» 
унитар корхонаси ҳудудий касаба 
уюшма қўмитаси томонидан ташкилот-
нинг Самарқанд узелида кўп йиллар 
самарали меҳнат қилган, айни вақтда 
кексалик гаштини сураётган 50 нафар 
меҳнат фахрийсининг Бухоро шаҳрига 
саёҳати уюштирилди.

Шунингдек, соҳада узоқ вақтдан буён фаолият 
юритаётган 40 нафар ишчи-ходим қимматбаҳо 
эсдалик совғалари билан тақдирланди.  

Насиба БОБОМУРОДОВА,
«Бухоро минтақавий темир йўл узели» 

унитар корхонаси ҳудудий касаба уюшма қўмитаси
маданий-маърифий ва спорт йўриқчиси

Сирдарё
вилояти Ички туризм

Бухоро
вилояти

Тошкент
вилояти

Тадбир

Мавсум қандай ўтди?
Ўзбекистон касаба уюшмалари Федерацияси Тошкент 
вилояти кенгашида ёзги соғломлаштириш мавсуми 
давомида оромгоҳлар фаолияти қай тарзда олиб бо-
рилгани ва унинг якунларига бағишланган тадбир бў-
либ ўтди.

Дахлдорлик

юрт эртаси учун 
 барчамиз масъулмиз

Зарарли иш шароитида ишла-
ётганлар учун устама ҳақ, хизмат 
сафари, ҳақ тўланадиган қўшимча 
таътиллар ўз вақтида берилмоқда. 
Шунингдек, меҳнат фахрийлари ва 
ишлаётган пенсионерлар, кам таъ-
минланган, боқувчисини йўқот-
ган, ёш болали, ногирон боласи 
бор оилаларга эътибор кучайти-
риляпти.

Таҳлилларга кўра, йилнинг ўт-
ган даврида бу каби тадбирлар 
учун ҳар бир ходимга сарфланган 
қўшимча манфаатдорлик маблағ 
миқдори салкам 1 миллион 600 
минг сўмни ташкил қилган. 

Ходимлар ва уларнинг оила 

аъзоларини соғломлаштириш ма-
саласи ҳам касаба уюшмасининг 
 доимий диққат эътиборида. 2022 
йил ва 2023 йилнинг ўтган дав-
рида 30 нафар ходимга ижтимоий 
суғурта маблағлари, 20 нафар хо-
димга касаба уюшма ҳисоби-
дан санаторийларга йўлланмалар 
ажратилди. Беш нафар тиббиёт 
ходими Халқаро ҳамширалар 
куни муносабати билан Тошкент 
шаҳрига саё ҳатга юборилди. Бир 
қатор ходимларга касаба уюшма-
ларининг қимматбаҳо совғалари 
топширилди. 

Мини-футбол бўйича жамоа 
шакллантирилиб, футбол тўпи ва 

спорт кийимлари олиб берилди. 
50 нафар ходимга 12 миллион сўм-
лик моддий ёрдам пули берилди.

Ёзги мавсумда қирқ нафарга 
яқин ходимнинг фарзандлари ви-
лоятдаги сўлим оромгоҳларда дам 
олиб қайтишди. Умуман, фарзанд-
ларимизга эътибор ва ғамхўрлик 
бўлакча. Мисол учун, Янги йил му-
носабати билан 1680 нафар касаба 
аъзосининг фарзандлари учун 
байрам совғалари топширилган 
эди. Янги ўқув йили бошланиши 
арафасида эса кам таъминланган, 
кўп болали, боқувчисини йўқотган, 
ижтимоий ҳимояга муҳтож оила-
лар фарзандларига 120 дона мак-
таб сумкаси тарқатилди. 

Фаолият давомида меҳнат 
муҳофазаси масаласи ҳам эъти-
бордан четда қолаётгани йўқ. Хо-
димлар учун муносиб иш шароит-
лари яратилган. Иш берувчи ҳисо-
бидан бепул иш кийимлари билан 
таъминлаш чоралари кўрилмоқда. 
Тиббий кўрик маблағлари иш бе-
рувчи ҳисобидан қоплаб берил-
моқда.

Албатта, олдинда амалга оши-
риладиган вазифалар кўп. Куз-қиш 
мавсумида чекка қишлоқларда 
 фаолият кўрсатувчи тиббиёт хо-
димлари меҳнатини муҳофаза қи-
лиш, аъзоларни моддий ва маъ-
навий рағбатлантириш, бўш вақт-
ларини мазмунли ташкил этиш, 
асосийси, ҳар бир касаба аъзосига 
елкадош бўлиш учун ижтимоий 
шериклик асосида барча чора-
ларни кўрамиз.

Манзура ЖУМАНОВА,
Урганч тумани тиббиёт 

бирлашмаси касаба уюшма
 қўмитаси раиси

«Ўзингда бўлмагунча, бировга беролмайсан. 
Ўзинг амал қилмасанг, бировни эргаштира 
олмайсан. Фақат ўз манфаатингни ўйласанг, 
ўзганинг ҳожатини чиқара олмайсан».

Юқоридаги қарашлар Қарши шаҳридаги 7-мактаб 
касабақўм раиси Тўйчи Полвоновнинг дунёқарашига 
айланиб кетган.

Мактабда жисмоний тарбия фанидан сабоқ бера-
диган мураббий ўғил-қизларни спортга кенг жалб қи-
лишдан ташқари педагогларнинг ҳам соғлом турмуш 
тарзига амал қилишига эътибор қаратади. Ҳаракатчан 

муаллимни кўпроқ галстук таққан ҳолда эмас, спорт ли-
босида, машғулот ёки мусобақа ўтказаётган ҳолда уч-
ратасиз. Таълим муассасасида ходимлар гимнастикаси 
машғулотлари йўлга қўйилган. Тармоқ касаба уюш-
маси Қарши шаҳар кенгаши томонидан шуғулланиш 
учун спорт анжомларининг берилиши эса айни муддао 
бўляпти. Мусобақаларда яхши кўрсаткичлар қайд этган 
спортсеварлар тармоқ спартакиадасига жалб қилинаёт-
гани ҳам ўзига хос рағбат вазифасини ўтаётир.

Эътиборли томони, янги ўқув йили бошланиши ара-
фасида мактабда катта ўзгаришлар юз берди. Спорт 
зали, янги ўқув бинолари қурилди, борлари таъмир-
ланди. Таълим муассасасини айланар экансиз, замон та-
лабларига тўла мос келадиган шароитлардан дилингиз 

яйраб, кўзингиз қувнайди.
– Спорт залимиз йўқ эди. 24х12 ўлчамли залнинг қу-

рилгани барчани хурсанд қилди, – дейди Тўйчи полвон. 
– Энди залда «ҳаёт қайнайди».  Машғулот ва мусобақа-
ларимиз янада кўпаядиган бўлди.

– Ходимлар касаба уюшмаси имтиёзларидан кенг 
фойдаланяпмиз, – дейди Азима Зайнутдинова. – Яқин-
дагина 60 нафар педагог Самарқанд шаҳрини зиёрат 
қилиб келдик. Ўзим август ойида «Чортоқ» санаторий-
сида дам олдим. Сиҳатгоҳдаги таассуротларим бир олам. 
Хилма-хил муолажалар, гўзал табиат қўйнига  саёҳатлар, 
санъаткорлар ижросидаги турфа маданий дастурлардан 
куч-қувватга тўлиб, кўтаринки руҳда уйга қайтдим. Му-
носиб меҳнат ва дам олиш шароитларини яратиб бера-
ётган касаба уюшмасидан миннатдормиз!   

Акмал АБДИЕВ 
«ISHONCH»

Хоразм
вилояти Ижтимоий шериклик

Ҳар аъзога елкадош

Шубҳасиз, ижтимоий муаммоларни аниқлаш ва уларни 
ўз вақтида ҳал этишда ўзаро ҳамфикрлик ва шериклик-
нинг аҳамияти катта. Урганч тумани тиббиёт бирлаш-
маси маъмурияти ва касаба уюшма қўмитаси ўртасида 
тузилган жамоа шартномаси билан ходимларнинг ижти-
моий-иқтисодий ва ҳуқуқий манфаатлари ҳимоя қилин-
моқда. 

Қашқадарё
вилояти

Бошланғич ташкилотларда

полвоновнинг фаолият фалсафаси

соғлом турмуш учун
Андижонда тиббиёт муассасалари ходимларининг 
жисмоний фаоллигини ошириш, улар орасида соғлом 
турмуш тарзини тарғиб этиш мақсадида «Соғлиқни 
сақлаш вазири кубоги – 2023» спорт мусобақалари ўт-
казилди.

Қизғин кечган беллашувларда стол теннисида эркаклар ўртасида 
РШТЁИАМ Андижон филиали ходими Тўлқин Маликов, аёллар ўрта-
сида вилоят юқумли касалликлар шифохонаси ходимаси Дилафрўз 
Ортиқова, шахматда эркаклар ўртасида Шаҳрихон тумани тиббиёт 
бирлашмаси вакили Тўхтасин Тўланбоев, аёллар ўртасида  Хонобод 
шаҳарчаси тиббиёт бирлашмаси ходимаси Дилрабо Қосимова, шаш-
када эркаклар ўртасида Ҳикматилло Ҳожиматов, аёллар ўртасида Хо-
нобод шаҳарчаси тиббиёт бирлашмаси вакиласи Клара Мирзаева ғо-
либ бўлишди. Мини-футболда эса Пахтаобод тумани тиббиёт бирлаш-
маси жамоасига тенг келадигани топилмади.

Ғолибларга фахрий ёрлиқ ва эсдалик совғалари топширилди.

Анваржон АРЗИЕВ,
Соғлиқни сақлаш ходимлари касаба 

уюшмаси Андижон вилояти кенгаши раиси

Tashabbuskorlikda gap ko‘p

Агар мазмун-моҳиятига эътибор қарата-
диган бўлсак, миссионерлик ва прозелитизм 
дин билан боғлиқ ҳолда шаклланган ва мута-
ассибликка асосланган ҳодисалар ҳисобла-
нади. Жумладан, «миссионерлик» сўзи лотинча 
«missio» феълидан олинган бўлиб, «юбориш», 
«вазифа топшириш», «миссионер» эса «вази-
фани бажарувчи» деган маъноларни англатади. 
Миссионерлик бир динга эътиқод қилувчи 
халқлар орасида бошқа бир динни тарғиб қи-
лишга боғлиқ назарий ва амалий фаолият са-
налади.

Прозелитизм эса тўғридан-тўғри бирон-бир 
динга ишонган фуқарони ундан воз кечишга ва 
ўзга динни қабул қилишга мажбурлаш демак-
дир. 

Диний секта деганда, маълум бир диндаги 
расмий ақидаларга зид равишда ажралиб чиққан 

ёки мавжуд динлар ва конфессияларга умуман 
алоқаси бўлмаган ҳолда дин байроғи остида 
 фаолият кўрсатадиган гуруҳлар тушунилади. Бу-
гунги кунда ҳар иккала йўналишга мансуб тахми-
нан 5000 та секта фаолият кўрсатмоқда.

Миссионерлар ўз фаолиятларини йўлга 
қўйиш учун муҳим ҳудудларни белгилаб ола-
дилар. Глобал даражадаги миссионерлик 
 лойиҳаларида алоҳида мамлакат ёки мин-
тақа эътиборда тутилади. Ҳозирги кунда хрис-
тиан миссио нерлари, асосан протестант мар-
казларининг диққат- эътибори ўзлари  «10-40 
ойна» деб атаган ҳудудга қаратилган. У шимо-
лий кенгликнинг 10- ва 40-параллеллари ора-
сидаги Африканинг ғарбда – Атлантика океани 
қирғоқларидан Кичик ва Марказий Осиё, Ара-
бистон ярим ороли, Жанубий Осиёнинг Тинч 
океани қирғоқларига қадар чўзилган.

Маълумотларга кўра, дунёдаги жами мис-
сионерларнинг учдан икки  қисмини христиан 
миссионерлари ташкил этади. Хусусан, протес-
тантлик замонавий миссионерликнинг асосий 
ҳомийси бўлиб қолмоқда. Уларнинг фаолияти 
кўплаб давлатларда катта муваффақият келтир-
ган. Бугунги кунда Жануби-шарқий Осиёдаги 
буддавийликка анъанавий равишда эътиқод 
қилиб келган айрим мамлакатлар аҳолисининг 

катта қисми христианликка эътиқод қилиши 
ана шундай зафарли юришлар натижасидир.

Дастлабки халқаро христиан миссиялари 
1910 йилда Шотландиянинг Эдинбург шаҳрида 
пайдо бўлган. Эндиликда эса юзлаб шундай 
мақомга эга миссиялар фаолият юритмоқда. 
Уларни янада ривожлантириш, етарли моддий, 
маънавий ва инсон ресурслари билан таъмин-
лаш жуда яхши йўлга қўйилган. Тамойилга кўра, 
халқаро миссияни ташкиллаштиришда маълум 
бир конфессиянинг барча бўғинлари қатна-
шади. 

Умуман, миссионерликка тарғиб қилиш-
нинг кўплаб усуллари ва йўналишлари бор. Ўз 
навбатида, унинг олдини олишнинг ҳуқуқий 
асослари ишлаб чиқилган ва бу бизнинг Бош 
Қомусимизда ҳам мустаҳкамлаб қўйилган. 
Чунончи, унинг 31-моддасида «Ҳамма учун 
 виждон эркинлиги кафолатланади. Ҳар бир 
инсон хоҳлаган динга эътиқод қилиш ёки ҳеч 
қайси динга эътиқод қилмаслик ҳуқуқига эга. 
Диний қарашларни мажбуран сингдиришга 
йўл  қўйилмайди», деб таъкидланган. 18-модда-
сида эса, «Ўзбекистон Республикасининг барча 
фуқаролари бир хил ҳуқуқ ва эркинликларга 
эга бўлиб, жинси, ирқи, миллати, тили, дини, 
ижтимоий келиб чиқиши, эътиқоди, шахсий ва 

ижтимоий мавқеидан қатъи назар, қонун ол-
дида тенгдирлар» дейилган.

Бундан ташқари, миссионерлик ва прозели-
тизмга боғлиқ ноқонуний ҳаракатлар учун Жи-
ноят кодексининг тегишли моддаларига асосан 
жавобгарлик белгиланган. Масалан, диний маз-
мундаги материалларни тарқатиш мақсадида 
қонунга хилоф равишда тайёрлаш, сақлаш, 
Ўзбекистон Республикаси ҳудудига олиб ки-
риш ёки тарқатиш, йиғилишлар, митинг лар, 
кўча юришлари ёки намойишлар уюштириш, 
ўтказиш тартибини, диний йиғилишлар, кўча 
 юришлари ва бошқа диний маросимлар ўтка-
зиш қоидаларини бузиш, ғайриқонуний нодав-
лат-нотижорат ташкилотлари, оқимлар, секта-
лар фаолиятида қатнашишга ундаш, вояга ет-
маган болаларни диний ташкилотларга жалб 
этиш учун жиноий жавобгарлик белгиланган.

Албатта, ҳар бир фуқаро қонунларга қатъий 
риоя қилиши керак. Ана шунда  у нотўғри йўлга 
кирмайди ёки эгри оқимларга қўшилиб қол-
майди.

Бобурбек РАЖАБОВ,
ИИВ Транспорт ва туризм объектларида 

хавфсизликни  таъминлаш департаментининг
 Терроризмга қарши курашиш

 бўлими ходими

«Ishonch» газетасининг 2023 йил 9 сен-
тябрь сонида «Сурбет» СМСлар ёхуд 
рухсатсиз юборилаётган телефон ха-
барномалари хусусида» сарлавҳали 
мақола эълон қилинган эди. 

Унга Олий Мажлис Қонунчилик па-
латасининг Инновацион ривожла-
ниш, ахборот сиёсати ва ахборот 
технология лари масалалари қўмитаси 
қуйидаги мазмунда муносабат бил-
дирди: 

2022 йилнинг 7 июнь куни «Реклама тўғриси-
да»ги ЎРҚ-776-сонли Ўзбекистон Республикаси-
нинг қонуни қабул қилинди. Мазкур қонуннинг 
30-моддасида телекоммуникациялар хизмат-
ларини кўрсатиш чоғидаги реклама соҳасидаги 
муносабатлар тартибга солинади. Унга кўра, те-
лекоммуникациялар хизматларини кўрсатиш 
чоғида рекламани тарқатишга фақат башарти 
абонент олдиндан розилик берсагина йўл қўйи-
лиши назарда тутилган.

Бироқ бугунги кунда фуқароларнинг абонент 
рақамларига реклама кўринишидаги ахборотлар 
телекоммуникациялар хизматларини кўрсатувчи 
субъектлардан эмас, балки жисмоний ҳамда юри-
дик шахслар томонидан юборилмоқда. Бу эса ўз 
навбатида фуқароларнинг ҳуқуқлари бузилишига 
олиб келмоқда.

Инновацион ривожланиш, ахборот сиёсати ва 
ахборот технологиялари қўмитаси ўзининг иш ре-
жасига мувофиқ рекламаларнинг айланиши соҳа-
сига оид масалаларни ўрганиш мақсадида жорий 
йилнинг ноябрь ойида  «Реклама тўғрисида»ги 
ЎРҚ-776-сонли Ўзбекистон  Республикасининг қо-
нунининг ижро ҳолатини ўрганишга бағишлан-
ган назорат-таҳлил тадбирини ўтказишни режа-
лаштираётганини маълум қиламиз.

Олий Мажлис Қонунчилик
палатаси Инновацион ривожланиш,
ахборот сиёсати ва ахборот 
технологиялари масалалари
қўмитаси раиси           И.АбдуллАев

НАЗОРАт-тАҲЛИЛ 
тАДбИРЛАРИ 

Хўш, бунинг оқибат-
лари қандай бўлади? 
Ушбу саволларга жавоб 
олиш учун пойтахти-
миздаги Республика 
ихтисослаштирил-
ган кўз микрохирур-
гияси илмий-амалий 
тиббиёт марказида 
бўлиб, офтальмолог, 
жарроҳ Саидаҳмад 
ТОШПЎЛАТОВга муро-
жаат қилдик. 

– Кўряпмизки, касалхонага 
келаётганлар орасида ёшлар 
кўп? Бу нимадан далолат? 
– Авваламбор, кўз касалликла-

рининг тури кўп. Аммо ёшлар ора-
сида энг кўп учрайдигани – мио-
пия бўлмоқда. Бундан ташқари, 
ёши катталар орасида катаракта 
ва глоукома кабилар ҳам кўпайиб 
боряпти. Технологиялар ривож
лангани сайин компьютер ва гад-
жетлардан кўп фойдаланилмоқда. 
Оқибатда қуруқ кўз синдроми би-
лан ҳам мурожаат қилувчилар кўп 
учраяпти.

– Ёшлар орасида миопия кўп 
учраётганини айтдингиз. У 
қандай хасталик? 
– Миопия – узоқни кўришнинг 

хиралашиши. Аввало, бунга хаста-
лик деб қарамасак ҳам бўлади. 
Оғир асоратларга олиб келади-
ган кучли даражаларини касаллик 
деб қарашимиз мумкин. Мио пия 
айримларда гендан ўтса, ҳозир 
кўпчиликда гаджетлар – телефон 
ва компьютерлардан узоқ пайт 
яқин масофада фойдаланиш оқи-
батида юзага келмоқда. Ҳаттоки, 
чақалоқларга ҳам айрим она-
лар қўл телефонларини бериб 
 қўйишмоқда. Бу нотўғри. Чунки 
боланинг кўз нури 56 ёшда эн-
дигина ривожланаётган бўлади. 
Агар у гаджетлардан фойдаланиб, 
фақат яқин масофага қарайверса, 
кўзларнинг узоқни кўришга жа-
вобгар мушаклари фаолияти суст-
лашади. Кейинчалик шу ҳолат су-
рункали тарзда такрорланаверса, 
кўзнинг узоқни кўриш функция
 си яхши ишламайди. Оқибатда 
бола ёки ўсмирда кўриш қобилия
 ти пасаяди. Бунинг олди олин-
маса,  кейинчалик оғир оқибат-
ларга, яъни кўриш қобилиятининг 
 кескин тушиб кетишига олиб ке-
лади.

Шу боис миопиянинг илк 
ва ўрта даражасидаёқ кўзой-
нак тақиш, кўзни асраш, гаджет-
ларга қарашни камайтириш ло-
зим. Дастлабки босқичларда мио
пия жиддий касаллик бўлмаса 
ҳам ёшларнинг тўлақонли ривож
ланишига халақит беради. Шу-
нинг учун унинг олдини олиш ва 
ривож ланиб кетмаслигига жид-
дий эътибор бериш керак. Жар-
роҳлик амалиёти эса кўзойнак 
тақишни хоҳламаган инсонларда 
амалга оширилади. 1015 дақиқа-
лик лазерли амалиёт натижасида 
кўриш ўткирлиги пасайган бемор-
лар кўзойнаксиз ҳам яхши кўради-
ган бўлишади. 

– Офтальмолог кўригига 
қанча муддатда бориб ту-

риш керак?
– Ҳар олти ойда бир борган 

яхши. Сабаби, баъзан иккаласида 
ҳам эмас, фақат битта кўзда ўзга-
риш бўлиши мумкин. Аммо бу се-
зилмайди, чунки иккинчи кўз ёр-
дамида яхшироқ кўриб туради. 
Вақт ўтиб, иккинчи кўзда ҳам ка-
саллик аломатлари сезилгач, бе-
морлар шифокор ҳузурига кели-
шади. Аммо бу вақтда касаллик 
анча кучайиб кетган бўлади. Шу 
боис, биз имкон қадар юртдошла-
римизга ҳар олти ойда кўзларини 
кўрикдан ўтказишларини тавсия 
қиламиз. Айниқса, ёш улғаявер-
гач, кўз касалликлари ҳам орта 
боради. Шуни ҳам унутмаслик ке-
рак. 

– Кўпчилик кўз аллергия-
сидан ҳам шикоят қили-
шади. Бунга нималар сабаб 
бўляпти?
– Табиий маҳсулотларни истеъ-

мол қилиш борган сари камайиб 
боряпти. Қолаверса, шифокор 
маслаҳатисиз дори воситаларини 
қабул қилиш ҳам кўз аллергия-
сини чақириши мумкин. Бундан 
ташқари, баҳор ва куз ойларидаги 
қуёш нуридан ҳам кўзларни асраш 
лозим. Бу вақтдаги нурлар аллер-
ген сифатида намоён бўлиб, кўз-
ларимизда ўзгаришлар бўлишига 
олиб келиши мумкин. 

– Ота-оналарга бу борада 
қандай маслаҳатлар бе-
расиз?
– Ҳозир телефон ва гаджетлар-

дан фойдаланиш ёшлар ва болалар 
орасида кўпайиб кетган. Бу нафақат 
уларнинг кўзига, балки руҳий ҳо-
латига ҳам салбий таъсир қиляпти. 
Болалар ҳаётдан узилиб, виртуал 
оламда яшаб қоляпти. Ҳаттоки, гад-
жетларсиз овқат емайдиганлари, 
бир кун ҳам туролмайдиганлари 
бор. Афсуски, шундай ҳолатларга 
ҳам гувоҳ бўляпмиз.

Отаоналар ўзлари қандай 
катта бўлганликларини бир эслаш-
син. Пайти келганда кўчада ўйнар-
дик, пайти келганида дарс қилар-
дик. Болалари учун ҳам шундай ша-
роит яратишга, техникадан уларни 
узоқлаштиришга ҳаракат қилиш ло-
зим. Очиқ ва тоза ҳавода, қуёш ва 
табиат бағрида бирга вақт ўтказиш-
син. Бу кўзлар учун ҳам жуда фой-
дали. Ёпиқ жойларда болаларни 
узоқ пайт ушлаб ўтирмаслик керак. 
Гаджетларга муккасидан кетиш ҳеч 
қачон яхши оқибатларга олиб кел-
майди.

Шу ўринда катта ёшдаги киши-
ларга ҳам тавсиямиз бор. Ҳозир 
технология ривожланган давр. 
Компьютерда кўп ўтириш ин-
сонда касб касалликлари юзага 
келишига сабаб бўлади. Хусусан, 
умуртқа поғонаси, остеохондроз, 
кўз касалликлари юзага келади. 
Мияни ҳам чарчатади. Шу боис, 
иш жараёнида ораорада озгина 
танаффус қилиб, табиат бағрига 
чиқиб, тоза ҳаводан нафас олиб, 
бироз чалғиб ишлаш фойдадан 
асло холи эмас.

Андижонликлар истаса-иста-
маса, такси хизмати ва гилам 
ювиш фаолиятини йўлга қўй-
ган тўрт-беш тадбиркорнинг 
бизнесига оид реклама билан 
танишишга мажбур.  Масъул 
идораларда эса уларнинг бу 
хатти-ҳаракатларини тийиб 
қўядиган ваколатнинг ўзи йўқ.

«Реклама билан танишиш ҳам маж-
бурий бўларканми? Эътибор бермасан-
гиз, кифояку!» дейишингиз мумкин. 
Тўғри, кўришга хоҳишингиз бўлмаса, 
катта кўчада илиб қўйилган баннердаги 
эълондан нигоҳингизни олиб қочишин-
гиз, телевизорда реклама берилганда, 
ўчириб қўйишингиз мумкин. Аммо кўр-
сатадиган хизмати ҳақида қўл телефо-
нингизга бетўхтов СМС маълумот юбо-
раётган тадбиркорлардан қочибқуту-
либ кўрингчи!

Гап шундаки, Андижонда ҳам йўна-
лишсиз такси хизматини йўлга қўйган 
тадбиркорлик субъектлари сони ор-
тиб бормоқда. Танлов катта: 1052, 1064, 
1087, 1134, 1177, 1187, 1415, 2233... 
Хуллас, шу каби исталган тўрт хонали 
қисқа рақамлардан бирига қўнғироқ 
қилиб, Андижон шаҳри ва унинг атро-
фида такси буюртма қилишингиз мум-
кин. Уларнинг мижозларга қай дара-
жада хизмат кўрсатаётгани бошқа ма-
сала. Аммо, юқорида қайд этилганидек, 
исталган вақтда тап тортмай, қўл теле-
фонингизга СМС юборишлари ҳар қан-
дай асаблари мустаҳкам кишининг ҳам 
жиғига тегиши турган гап.

«Таксичи»лардан ўрганиб, энди 
шаҳарда гилам ювиш хизматини йўлга 
қўйган тадбиркорлар ҳам бевақт, бе-
рухсат одамларни безовта қилишни ўр-
ганиб олишди. Ёз бўйи ҳар ҳафта, баъ-
зан кунора келадиган СМСреклама-
ларни юбораётган сурбетларга савол 
бергинг келади: «Бу гилам ўлгур нари 

борса, бир йилда бир ювиладиган ма-
тоҳ бўлса? Рўмолча ёки пайпоқ эмаски, 
ҳар куни сувга солаверсанг? Фаросатни 
ҳам ишлатингларэй!».

Одатда, уяли алоқа компаниялари 
орқали қўл телефонларимизга турли 
эълон ва рекламалар келиб туради. 
Бунда сиз, фавқулодда ҳодисалардан 
огоҳлантирувчи ва барча учун фойда-
дан холи бўлмаган маж-
бурий характердаги 
билдирувларни ис-
тисно қилмаганда, 
компанияларнинг 
реклама юбориш 
хизматини ўчир-
тириб қўйишин-
гиз мумкин. Қизиғи 
шундаки, сўз бора-
ётган ҳолатда рекла-
малар уяли алоқа 
компанияси орқали 
қисқа рақамлардан 
эмас, сизу бизники 
каби жисмоний ёки 
юридик шахсларга те-
гишли оддий телефон 
рақамларидан юборилади: бугун 
бошқа, эртага бошқа, индинга яна 
бўлак рақамдан...

Уяли алоқа компанияси ва або-
нент ўртасидаги келишувга кўра, 
компания вакиллари сизнинг рақа-
мингизни бошқаларга бериши мум-
кин эмас. Шундай экан, минглаб, 
ўн минглаб одамларнинг телефон 
рақамлари турли тадбиркорлар қў-
лига қандай қилиб тушиб қолган? 
Таксилар фаолиятини йўлга қўйган ва 
одамларга қайтақайта СМС юбораёт-
ган тадбиркорлик субъектларидан би-
рига қўнғироқ қилиб, шу саволни бер-
дик: «Рақамни кимдан олдингиз?».

Жавобнинг умумий мазмуни шун-
дай: дейлик, сиз қачондир қайсидир 
қисқа рақам орқали такси буюртма 
қилгансиз. Телефон рақамингиз улар-
нинг компьютер базасида сақланиб 
қолган. Шу тариқа вақт ўтган сайин сиз 
ва сиз каби мижозларнинг рақамлари 

сони кўпайиб, минглаб фаол абонент-
лар рўйхати шаклланади. Худди шунга 
ўхшаш рўйхат юқоридагидек сервисни 
йўлга қўйган бошқа яна бир тадбир-
корда ҳам жамланади. Ва икки тадбир-
кор бирбирида йўқ телефон рақам-

лари жадвалларини ўзаро алмашишади 
(ёки бири иккинчисига пуллайди). Қа-
рабсизки, сизу бизнинг телефонлари-
миз айни шу шаклда хизмат кўрсатувчи 
ўнлаб юридик шахсларга тарқаб бўлган. 
Шу боис улар ҳар куни компьютерда 
битта тугма босиб, рўйхатида бор одам-

ларга реклама юбориб, бош қаларни 
ўз хизмати ҳақидаги маълумотлар би-
лан танишишга мажбур қилишмоқда. 
Рўйхатдаги рақамлар сони балки 10 
минг, эҳтимол, 50 мингдан зиёддир. Ҳар 
ҳолда, бу борада одамлардан жуда кўп 
эътирозлар бўляпти. 

«Таксичи» ва «гилам ювувчи»ларга 
хос ана шу «ноухау» энди айрим хусу-
сий тиббиёт муассасаларига ҳам кўчди. 
Тасаввур қилинг, бехосдан телефонингиз 
жиринглади. Нотаниш рақам. Гўшакни 
кўтарсангиз, аввалдан ёзиб олинган овоз 
сайрай бошлайди: «Ҳурматли фуқаро, 
сизни «фалонфалон медсервис» мар-
казидан безовта қиляпмиз, агар сизни 
юрак, буйрак, жигар, ўт пуфаги, эркаклар 
жинсий касаллиги... каби хасталиклар 
безовта қилаётган бўлса, 1 рақамини бо-
сиб, бизнинг мутахассис билан боғлани-
шингиз мумкин...».

Қонунчилигимизда ўзгалар тинч-
лигини бузиш, шовқин кўтариш, ҳатто 
ярим тунда маҳалла ёки кўп қаватли 
уйлар атрофида баланд овозда му-
сиқа қўйиш учун ҳам маъмурий жа-
вобгарлик белгиланган. Шундай экан, 

нега бўларбўлмас рекламалари 
билан одамларни тўхтовсиз 

 безовта қилаётганларга чора 
кўрилмаслиги керак? Ўзга-
ларнинг уяли телефонларига 
турли рақамлардан исталган 
вақтда реклама юбориш би-
ровнинг ҳовлисига рухсатсиз 

бостириб киришга тенглашти-
рилиши даркор. Олий Маж-

лис Қонунчилик палатаси депутатлари 
ҳамда реклама соҳасидаги қонунчи-
лик ижроси устидан назорат қилишга 
 масъул ташкилот – Рақобатни ривож
лантириш ва истеъмолчилар ҳуқуқла-
рини ҳимоя қилиш қўмитаси мутасад-
дилари ушбу масалани жиддий ўйлаб 
кўрадиган вақт келмадими?

СаломатликМулоҳаза
Бугун ҳаётимизни телефон, 

компьютер ва гаджетлар-
сиз тасаввур қила олмаймиз. 

Ҳатто, айрим оналар кичик 
ёшдаги фарзандлари тинч 

ўтириши учун уларга қўл те-
лефонларини бериб қўйи-

шади. Бу каби техник восита-
лар катталар ва болажонлар-

нинг кўзига салбий таъсир 
кўрсатмасдан қолмайди.

МИОПИЯ –
XXI АСР ХАСТАЛИГИ(МИ?)

Андижон
вилояти

«СУРБЕТ» СМСлар
ёхуд рухсатсиз юборилаётган телефон 

хабарномалари хусусида

Ички ишлар вазирлигининг Жамоат хавфсизлиги департаменти
Йўл ҳаракати хавфсизлиги хизмати мутасаддилари эътиборига!

Тошкентда яшов-
чиларнинг кўпчи-
лиги эрталаб хуш 

кайфият билан ишга 
ёки ўқишга отланади. 

Аммо аксарият ҳол-
ларда манзилга етиб 
боргунича кайфияти 

бузилади. Чунки йўл-
лардаги тирбандлик-

лар, бир-бирини ва 
йўловчиларни ҳурмат 
қилмайдиган ҳайдов-
чилар, ён-атроф даги 
кузатув камералари, 
ҳаракатни чекловчи 

белгилар... хуллас, 
гоҳ униси, гоҳ буниси  

асабни эговлайди. 
Айниқса,  сўнгги пайт-

ларда транспорт 
воситалари серқат-

нов кўчаларда юриш 
янада мушкуллаш-

моқда. Устига- устак, 
ўзини хусусий тад-

биркор ҳисобловчи 
баъзи кишилар му-

айян жойларга ўрна-
таётган кузатув ка-

мералари, радарлар 
кўпаймоқда. Оқи-

батда ижтимоий тар-
моқлар пойтахт аҳо-
лисининг эътирозла-
ри-ю норозиликлари 

билан тўлиб-тош-
моқда. Ўз навбатида, 
турли ташкилот-кор-

хоналар ҳайдовчи-
лари ва хусусий авто-

мобиль эгалари ҳам 
бу жараёнлар тўғри-

сида салбий фикрлар 
билдиришмоқда. 

йўқдан йўндиришнинг ҳадисини олган  «устаси фаранг тадбиркорлар» фаолиятини ким назорат қилади?
АТАЙИН УРЧИТИЛАЁТГАН ҚОИДАБУЗАРЛИКЛАР

Суҳбатдош:
Зебо НАМОЗОВА

«ISHONCH»

Гулрухбегим 
ОДАШБОЕВА

«ISHONCH»

Нурилло 
НЎЪМОНОВ
«ISHONCH»

Тўғри, аҳолига наф келтириш 
ва йўлларда хавфсизликни таъ-
минлаш мақсадида ҳукума-
тимиз томонидан зарур 
чоралар кўрил япти. 
Чунончи, тадбир-
корларга автомо-
биль йўлларига қои-
дабузарликларни фото 
ва видео шаклда қайд 
этадиган техник воси-
таларни ўрнатишга рух-
сат берилди. Аммо бугун 
уларнинг кўпчилиги ушбу 
имкониятдан ғирромлик ва 
инсофсизлик билан фойдала-
нишмоқда. Ўз машиналарини 
атайин йўл четига қўйиб олиб, 
ўзгаларни қоида бузишга маж-
бур қилишмоқда. Сўнгра бу ҳо-
латларни камерага тушириб, те-
гишли ташкилотга йўллаш орқали 
даромад орттиришмоқда.   Ҳай-
довчилар эса ўша жарималарни 
тўлаш ёки бекор қилдириш билан 
овораю сарсон... 

Айни ҳолат нафақат пойтахти-
мизда, балки бошқа ҳудудларда 
ҳам кузатилади. Айрим кўчалар 
муюлишида ҳайдовчилар енгил 
автомобилларини  кўпинча чор-
раҳага жуда яқин жойга қўйишади. 
Бу эса бурилаётганларни биринчи 
йўлакка  ўтиш учун узлуксиз чи-
зиқни босишга мажбур қилади.

Ажабо, «радарчи тадбир-
кор»лар шахсий манфаатла-
рини кўзлаб, нега бунчалик паст-
кашликка қўл уришяпти? Қайси 
виждон билан махсус «операция»
лар уюштириб, ҳаводан ҳолва 
ясашяпти? Бундай кимсалар ту-
зоғига илинганлар нега кетмакет 
жарима тўлашлари керак?

Пойтахтда истиқомат қилувчи 

аҳоли 
вакиллари билан суҳ -

батлашганимизда, улар йўл-
лар шусиз ҳам тиқилинч эканлиги, 
шаҳар ичида тезлик соатига 60 ки-
лометр қилиб белгилангач, тирбанд
лик янада кўпайгани, алалоқибат, 
одамлар ҳам қимматли вақтларини, 
ҳам бебаҳо саломатликларини бой 
беришаётгани ҳақида куюниб гапи-
ришди. Ана шундай бир вазиятда 
пул учун виждонини сотишдан ҳам 
тоймайдиган баъзи «тадбиркор-
лар»нинг хурмача қилиқлари дард 
устига чипқон бўлаётганини таъки-
длашди. 

–  Шаҳарда видео ва фото-
кузатувлар тобора кучайтирил
япти, – дейди новвой Дилшод 
Одилов. – Одамлар тасвирга ту-
шиб қолмаслик учун ҳаракат қил-
гани сайин қоидаларни бузишга 
мажбур бўлишаяпти. Ваҳоланки, 
«уддабуронлар» кузатув камера-
ларини йўл белгилари бор жой-
ларга қўйиш лари лозим. Ҳо-
зирчи?.. Чор тарафда камера, 
ҳамма ёқда радар. Ахир улар 
махсус белгиланган жойларга ўр-
натилиши керакку! Қолаверса, 
ҳайдовчилар йўл четига атай-
лаб нотўғри  қўйилган машина-
лар касофати ўлароқ, ҳудабеҳуда 
жарималар тўлашмоқда. Тўғри, 
уларни бекор қилдириш мумкин, 
аммо бунинг учун сарфланади-
ган ортиқча вақт ва сарсонсар-

гардонликка ҳар кимнинг ҳам 
сабрбардоши етмайди. Ундан 

кўра, «Борэ!» деб жари-
мани тўлаб қўя қолади. 
Мен эса бош қаларни 
мана шундай ножўя 
усуллар билан йўл қои-

даларини бузишга маж-
бурлаётганларнинг ўзла-

рини жавобгарликка тор-
тишни талаб қиламан...

Дарвоқе, биз ҳам ижти-
моий тармоқларга юқорида 

тилга олинган ҳолатлар акс 
этган видеолар ва фотосу-

ратлар жойлаштирилаётгани-
нинг гувоҳи бўлаяпмиз.  Уларни 

кўрарканмиз, айрим юртдошла-
римиз ўзаро меҳроқибатни уну-
тиб, бирбирининг кўзига чўп 
тиқиш даражасида тубанлашиб 
бораётганидан таажжубланамиз... 
Албатта, эрталаб ишга шошилаёт-
ган, кечқурун ҳорибчарчаб қай-
таётган ҳар 
қандай киши 
ҳам уйига 4 
дона нон, оз-
микўпми ме-
вачева, бо-
лалари ёқти-
р а д и г а н 
е г у л и к л а р 
кўтариб бор-
гиси келади. 
Ўзгаларга ту-
зоқ қўювчи 
«тадбиркор-
лар» эса улар-
нинг ризқини 
қийиш эва-
зига даромад 
орттириш би-
лан андар-
мон. 

И с л о м д а 
б и р о в н и н г 
ҳақи, ҳалол ва ҳаром луқма де-
ган тушунчалар бор. Наҳотки, ай-
рим кишилар мусулмон бўла ту-
риб, мана шу оддий одобахлоқ 
қоидаларини тушунмасалар? 
Наҳотки, бировларни хато қи-
лишга мажбурлаб, ундан ғараз 
ниятлари йўлида фойдаланиш-
дан уялмасалар? Наҳотки, одам-
ларнинг норозиликлари ҳисобига 
топган пулларини оила аъзолари, 
жумладан, отаоналари ва фар-
зандларининг кундалик эҳтиёжи 
учун ишлатишдан ҳайиқмасалар? 

Мавриди келганда айтиш жо-

изки, айни кезларда фаоллар ва 
аҳоли вакиллари томонидан адо-
латсиз жарималарни бекор қилиш 
учун онлайн шикоят бериш имко-
ниятини яратиш, радар бор жой-
ларга чекланган тезликни акс этти-
рувчи белгилар ўрнатишни мажбу-
рий қилиб қўйиш хусусида кўплаб 
таклифлар билдирилмоқда. Бундан 
ташқари, қоидабузарликларни тас
вирга тушираётганлар ҳам тегишли 
тартибда жарима тўлашлари за-
рурлигини уқтиришмоқда. Боиси, 
улар пул ишлаш илинжида бошқа-
ларни тасвирга олиш жараёнида 
ўзлари ҳам йўл қоидаларини бу-
зишмоқда.

Биз билан мулоқотда бўлган 
бир гуруҳ ҳайдовчилар эса ай-
рим ҳудудларда «сирли» равишда 
фоторадарга тушиб қолишаёт-
ганини, жарима хатида қандай 
қоидабузарлик содир этишгани 
аниқ кўрсатилмаганини айтиб но-

лишди. Бино-
барин, тадбир-
корлар техник 
в о с и т а л а р н и 
фақат йўл бел-
гилари бор 
жойларга ўрна-
тишлари мақ-
садга мувофиқ 
бўлади.

Т а б и и й к и , 
энди ҳақли са-
вол туғилади: 
йўл ҳаракати 
х а в ф с и з л и г и 
учун масъул-
лар бу янглиғ 
н о ҳ а қ л и к 
ларни кўриш-
маяптими ёхуд 
ҳаммасидан бо-
хабар бўла ту-
риб, ўзларини 

ҳеч нарсани билмагандек тутиша-
яптими? Ёки улар ҳам қонуний-
миноқонунийми, қандайлигидан 
қатъи назар, имкон қадар кўпроқ 
жарималар ундирилишидан ман-
фаатдорми? Аксинча бўлса, қои-
дабузарликларни ўзлари келти-
риб чиқараётган «тадбиркорлар» 
фаолиятига  қачон чек қўйишади? 

АЖАБО, «РАДАРЧИ 
ТАДБИРКОР»ЛАР 
ШАХСИЙ МАНФА-
АТЛАРИНИ КЎЗ-

ЛАБ НЕГА БУНЧА-
ЛИК ПАСТКАШЛИККА 

ҚЎЛ УРИШАЯПТИ? 
ҚАЙСИ ВИЖДОН БИ-
ЛАН МАХСУС «ОПЕ-

РАЦИЯ»ЛАР УЮШТИ-
РИБ, ҲАВОДАН 

ҲОЛВА ЯСАШЯПТИ? 
БУНДАЙ КИМСАЛАР 

ТУЗОҒИГА ИЛИН-
ГАНЛАР НЕГА КЕТ-
МА-КЕТ ЖАРИМА 

ТЎЛАШЛАРИ КЕРАК?

Бугунги глобаллашув даврида миллатни, 
ўзликни, эътиқодни сақлаб қолиш ўта 
мушкул вазифага айланди. Чунки ёвуз 
кучлар турли миллат ва элатларни бир 
қолипга солиш устида бош қотириш-
моқда ва бу борада аллақачонлар ишга 
киришганлар. Уларнинг асл мақсадлари 
аниқ: қандай бўлмасин, жамиятни таназ-
зулга дучор қилиб, миллатларни умум-
лаштириш. Шунга кўра, турли оқимлар ва 
миссиялар тарғиб қилинмоқда. Миссио-
нерлик ва прозелитизмни ҳам уларнинг 
сирасига киритиш мумкин. 

Мулоҳаза

«Ishonch»га жавоб берадилар…

Кўча-кўйда, савдо мажмуалари,  
 ресторанлар яқинида, ер ости ўтиш 
жойларида сиз ҳам бу ҳолатга дуч 
келгансиз: «Илтимос, битта салфетка 
сотиб олинг» дея илинж билан юрган 
болалар... Баъзан эса бу болалар қий-
налиб қолгани ёки кимнингдир ка-
саллигини айтиб, «нонга», «дорига ёр-
дам беринг», деб қўл чўзишади. 
Кўпинча эътиборсизлик билан ўтиб 
кетадиган бу ҳолатлар ортида жуда 
катта муаммолар борлигини кўпинча 
англамаймиз. Бу юзлаб, минглаб беғу-
бор гўдаклар кимларнингдир хатоси 
туфайли «бадал» тўлаяпти.
Аслида пул топиш илинжида юрган 
болаларнинг бугун жамиятда яхши 
таълим-тарбия олишлари учун барча 
шарт-шароитлар яратилган. Улар-
нинг ҳам ўқишга, яхши яшашга, ор-
зу-мақсадларини амалга оширишга 
ҳақи бор. Лекин айрим ота-оналар 
томонидан оилаларда мажбурий 
меҳнатга муносабат ўзгармасдан, 
маиший зўравонликлар ҳамон 
сақланиб қолаётгани бунга тўсиқ 
бўлмоқда. Ахир болага тиланчилик 
қилишни кимдир ўргатмаса, унинг 
хаёлига ҳам келмайди-ку!..

ТАҚИҚлАнгАн. АММО...
Халқаро меҳнат ташкилоти маълумотига 

кўра, бугунги кунда 200 миллиондан ортиқ 
бола мажбурий меҳнат қурбонига айланган. 
Шундан 89 миллион нафари хавфли ва зарарли 
ишлар билан машғул. Мутахассисларнинг қайд 
этишича, бундай болалар нормал инсоний му-
носабатлардан, таълимдан маҳрум бўлиш би-
лан бирга, улар тўйиб овқатланмайдилар, соғ-
лиғида муаммолар мавжуд.

Сир эмас, бир пайтлар мактаб ва касб-ҳу-
нар коллежлари ўқувчилари турли ишларга 
мажбурий равишда жалб қилинар эди. Ма-
салан, металл чиқиндилари ва макулатура 
йиғиш, қишлоқ хўжалиги ишлари, айниқса, 
пахта йиғим-терими болаларсиз ўтмас эди. 
Ўқув йили бошланиши билан дарслар тўхта-
тилар, мактаблар ёпилар ва болалар пахта 
майдонларига жўнатиларди. Бутун мавсум шу 
тарзда ўтарди. Оддий тилда айтганда, бу маж-
бурий меҳнат эди. Лекин ҳозир бундай эмас. 
Бугун мазкур ҳолатларга чек қўйилди. 

Сўнгги йилларда мамлакатимизда маж-
бурий меҳнатга қарши кураш масаласига 

алоҳида эътибор қаратилди. Мажбурий ва бо-
лалар меҳнатига барҳам беришнинг қонунчи-
лик асослари кучайтириб борилмоқда. Жум-
ладан, 2018-2021 йилларда тегишли кодекс ва 
қонунларга ўзгартириш ва қўшимчалар кири-
тилиб, болалар меҳнатидан фойдаланишга йўл 
қўйилмаслик тўғрисидаги талабларни бузиш 
ҳамда меҳнатга маъмурий тарзда мажбурлаш 
каби хатти-ҳаракатлар учун маъмурий ва жи-
ноий жавобгарлик кучайтирилди.

Конституциямизга кўра, боланинг 
соғлиғига, хавфсизлигига, жисмоний, 
ақлий, руҳий ривожланишига ва унинг 
таълим олишига хавф соладиган ҳар 
қандай мажбурий меҳнат тақиқланади. 
Болаларни мажбурий меҳнатга жалб 
қилганлар тўғридан-тўғри жиноий жа-
зога тортиладиган бўлди. Умуман ол-
ганда, давлатимиз бунинг учун таъ-
сирчан чоралар кўрмоқда. 

Тиланчилик билан шуғулла-
ниш ҳам қонун билан тақиқлан-
ганини эса кўпчилигимиз бил-
маймиз.

МАдИнАнИнг 
ОрзусИ...

Бу мавзуга қўл 
уришдан олдин одам-
лар гавжум жой-
ларда ёрдам сўра-
ган, ҳўл сочиқлар 
сотиб юрган бир 
неча болалар би-
лан суҳбатлаш-
дим. 

Буюк Ипак йўли метроси томонда эдим. 
Бир қизча олдимга келиб, қўлини чўзди? «Оз-
гина нонга пул беринг, илтимос». Қизчага бош-
дан-оёқ разм солдим. Сочлари, уст-боши, қўл-
лари кир, аянчли аҳволда. Кўнглим бузилиб 
кетди, пул бердим. Исмини сўрадим.

– Мадина, – деб жавоб берди. 
Қаерда туришини сўрадим, лекин жавоб 

ололмадим.
– Онам, ҳеч кимга айтма, деганлар, – деб 

қўйди холос. 
– Пулларга ҳар куни нон оласанми, – деб 

сўрадим яна. 
– Ойимга бераман, пул олиб бормасам уйга 

киргизмайдилар, – деди қизча ерга қараб. 
Отаси ҳақида сўрагандим, вафот этганини 

айтди. 
–  Келажакда ким бўлмоқчисан, – деб сўра-

дим. 
– Ойи бўламан, энг яхши ойи бўламан, пул 

топиб кел, демайман боламга – деди. 
Қизалоқнинг бу гапларини эшитиб жуда 

ҳайратда қолдим. У қандай онаки, ўз фарзан-
дини бунчалик хор қилиб қўйиши мумкин?

Ўзини Улуғбек, деб таништирган 8 ёшли бо-
лани «Корзинка» супермаркети олдида учрат-
дим. Унинг айтишича, ҳар куни машина ғилди-

ракларини қорайтириш орқали кунига ўртача 
50-100 минг сўмгача пул ишлаб топади. 

– Ҳайдовчилардан машиналари балонини 
қорайтириб беришимни сўрайман, кимлар-
дир рози бўлади, кимлардир эса шарт эмас, 
деб қўлимга шунчаки пул бериб кетади. Онам 
ва опам билан бирга яшаймиз. Топган пулимни 
онамга олиб бораман, рўзғорга ишлатади. 

– Мактаб-чи, дарсларга бормай-
сизми, – деб сўрадим.

– Яқинда ёзги каникулда эрта-
лабдан кечгача ишладим, ҳозир 

дарсдан кейин келаман-да. 
– Келажакда қайси касбни 

танламоқчисиз? Мак-
табда яхши ўқийсизми, 
дарсларни қилишга қачон 

улгурасиз?
– Катта бўл-

сам, магазинла-
рим бўлади, яхши 
яшайман. Мак-
табда ўқийман, 
лекин уйда дарс 
қилолмайман, тез 
ухлаб қоламан. 
Ўқий десам, онам 
қийналади... 

Болажон ке-
лажакда тадбир-
корми, бизнес-
менми бўлишни 
мақсад қилгандир, 
балки. Дарсдан 
кейин кечгача пул 
топиш илинжида 

сарсон-саргардон юриб, уйига бориб ухлаб 
қолиши ўқишга, ўрганишга имкон бермаслиги 
аниқ. Киши куюнадиган томони ҳам шу-да, ас-
лида.

15 ёшлар атрофидаги бола билан суҳбат-
лашганимизда у ўзининг исмини айтишни 
хоҳламади. Унинг айтишича, отаси ичкиликка 
берилган, уни «ишлаб пул топиб кел» деб уйи-
дан чиқариб юборади. 

– Ҳар куни шу ерга чиқиб, машина ғилдирак-
ларини тозалайман, шунинг ҳисобига одамлар 
пул беришади. Баъзан садақа, деб пул бериб ке-
тишади. Онам ҳар доим биз ўқимадик, сен ўқи бо-
лам, дейди. Ниятларим кўп, ҳали ўқийман, оила-
мизга сал қарашай, кейин-да. Ҳозир дадам ичишни 
ташласа бўлди, қолгани бир гап бўлар, – дейди у. 

Бу болалар орасида биров айтмаса ҳам 
касал онаси, ногирон дадасига бошқа чо-
раси йўқлигидан ёрдам беришни истаб кўчага 
чиққанлари оз эмас. Тақдир тақозоси билан 
шунга мажбур бўлаётган бу жажжиларни айб-
дор қилишдан йироқмиз. Аслида болаларнинг 
қалби тоза бўлади. Улар тез улғаяди, уларга 
тўғри йўл кўрсатилса, ажойиб инсонлар бўлиб 
улғайи  ши мумкин... Гап масаланинг иккинчи 
томонида. Уларнинг келажаги яқинларини, 
ота-онасини қизиқтирмайдими? 

Енгил-елпи даромад топишга ўрганган, таъ-
лимдан, тарбиядан узилган боланинг келажа-
ги-чи? Унинг кундалик юмушлари келажаги, ор-
зулари, мақсадлари билан бир чорраҳада ке-
сишса, кейин нима бўлади? Мана асосий масала, 
кўнгил увишиб, кишини ўйлантирадигани ҳам 
аслида шунда. Биз бунга кўз юммаслигимиз ке-
рак. Тиланчилик болани бошида майда безо-
риликка, кейинчалик жиноятга бошламаслигига 
ким кафолат беради?! Тиланчилик тирикчилик 
эмас, деб бежиз айтишмайди-ку ахир! 

Шу куни кўплаб болалар билан суҳбат-
лашдим, негадир ҳаммасида жавоб бир-би-
рига ўхшаш эди. Қўлида фарзанди билан «бо-
ламга нон пули беринг», деб юрган аёллар эса 
саволимизга жавоб ҳам бермади, қўрслик ва 
дағдаға билан йўлида кетаверди...

КўнИККАнИ ёМОн...
Фарзанд – бебаҳо неъмат. Меҳнат эса 

одамнинг зийнати. Болаларни меҳнатга ўрга-
тиш муҳим, албатта. Лекин бунга тўғри ёнда-
шиш зарур, деб ўйлаймиз. 

Тўғри, мактабдан кейин ёки таътил пайтла-
рида оиласи даромадига улуш қўшиш мақса-
дида боланинг уй, оилавий ҳамда қишлоқ хў-
жалиги ишларида ота-онасига ёрдам бериши 
бола меҳнати ҳисобланмайди. Бу боланинг ри-
вожланишига, қайсидир касбга қизиқишига, 
унда кўникма ва тажрибага эга бўлишига ёр-
дам беради. Аммо уларни тиланчиликка жалб 
этиш жамият учун ҳам, ўша оила учун ҳам, 
фарзанд учун ҳам яхшиликка олиб келмаслиги 
кундек равшан. Бу улар учун руҳий, жисмоний, 
ижтимоий ёки маънавий жиҳатдан хавфли, 
мактабда ўқиш имкониятини истисно этадиган 
фаолият туридир. Демак, тиланчилик вояга ет-
маганларга нисбатан зўравонликдир!

Бола атрофга ўз болаларча дунёқараши, 
беғубор нигоҳи билан қарайди. Шунинг учун 
улар ўзларига хавф солаётган воқеаларни, жа-
раёнларни фарқлай олмайди, баҳололмайди 
ҳам. Кунини тиланчилик билан ўтказган, ким-
нингдир зуғуми, зўравонлиги остида улғайган 
болада тиланчилик пул топишнинг ягона йўли, 
деган тасаввурни, кўникмани пайдо қилиши 
аниқ. Дунёни эндигина англай бошлаган пай-
тидаёқ онг-шуурини қўполлик, оиладаги па-
ла-партиш ҳаёт тарзи билан тўлдирган фар-
занддан эртага қандай инсон чиқади, улар ким 
бўлиб етишади? Уларнинг кўзига боқсангиз бу-
тун олам ташвишларини кўргандек бўласиз.

Ҳаёт ҳар доим ҳам биз ўйлаганчалик текис 
ва равон эмас. Аслини олганда, тиланчилик бу 
меҳнатдан қочиш дегани. Андишани бир четга 
суриб, тайёр даромадга ўрганиб қолган данга-
саларнинг «касби». 

Ўзбекистонда ушбу масалалар қонун билан 
тартибга солинган бўлса-да, нега тиланчи бо-
лалар ҳали-ҳамон кўчаларда атрофдагиларга 
қўл чўзяпти? Ота-оналар нега фарзандларини 
ишлашга ундаяпти? 

Демак, қонун ва унинг моҳиятидан ҳамма-
миз ҳам тўлиқ хабардор эмасмиз. Қолаверса, 
айрим юртдошларимизнинг оилага, фарзанд-
 га, жамиятга бўлган тушунчасида кемтиклик 
мавжуд. Шу сабаб тоғни урса талқон қилишга 
қодир эркаклар, ҳаётда бир оз қийинчиликка 
дуч келган хотин-қизлар ҳам болаларини ти-
ланчиликка ундашмоқда, уларни пул топишга 
мажбур қилишмоқда. Бу беғубор  гўдаклар эса 
болалигидан, таълимдан, балки келажагидан 
маҳрум бўлаётир.

Бунга чек қўйиш фурсати етди. Зеро, бу жа-
мият эртаси, миллат истиқболи билан боғлиқ 
масала. Боланинг эса бегонаси бўлмайди. Шун-
дай эмасми?

МИССИОНЕРЛИК ВА ПРОЗЕЛИТИЗМ

Долзарб мавзу«Илтимос, салфетка 
сотИб олИнг!»

ПУЛ СЎРАБ ЧЎЗИЛГАН ЖАЖЖИ ҚЎЛЛАР ВА 
ИЛТИЖОЛИ НИГОҲЛАР ҚАРШИСИДАГИ ЎЙЛАР

УЛАРНИНГ ФАОЛИЯТ ШАКЛЛАРИ, ИЖТИМОИЙ 
ХАВФИ ВА ОЛДИНИ ОЛИШ УСУЛЛАРИ

Лазиза ШЕРОВА,
журналист

Дунё илм-фани тарихида ёрқин из қолдирган улуғ му-
тафаккир ва қомусий олим Абу Райҳон Беруний ўз дав-
рида 150 дан ортиқ илмий асар ёзган. Уларнинг 40 тага 
яқини бизгача етиб келган. Кўплари ўзбек, инглиз, рус, 
форс, немис  ва  бошқа тилларга таржима қилинган. 

Олимнинг асарлари мавзу жиҳатидан ғоят кенг қамровли бўлиб, 
математика, физика, астрономия, маъданшунослик (минералогия), ге-
одезия, картография, метеорология, доришунослик, этнография, тарих 
(маданият ва динлар тарихи), филология ва фалсафа фанлари соҳала-
рига мансуб бебаҳо  илмий меросдир. Улар ўша вақтлардаёқ  дунёнинг 
турли ҳудудларига етиб бориб, маҳаллий тилларга таржима килинган. 

Бир қатор асарларининг асл 
нусхалари Ғарб ва Шарқдаги 
машҳур кутубхона ва музей-
ларда сақланади. 

Беруний ўз даврининг юк-
сак иқтидорли донишманди 
сифатида бир нечта  
тилни мукаммал 
ўрганиб, ўша давр -
даги хоразм ти-
лидан ташқари, 
араб, форс, суғд, 
юнон, сурёний 
ва қадимги яҳу-
дий тилларида 
ёзилган китоб-
ларни ўқий олган. 
Ҳиндистонга бор-
ганида санскрит ти-
лини хам ўзлаштир-
ган. Хоразм  Маъмун 
академиясида Абу Сахл 
ал-Масиҳий, Абу Наср 
ибн Ироқ, машҳур тарихчи 
Ибн Мискавайх, Ибн Сино 
билан биргаликда илмий фа-

олият олиб борган, юнон, форс, ҳинд тилларидаги машҳур асарларни 
арабчага таржима қилишга ҳисса қўшган. Ўзбекистон халқ шоири Аб-
дулла Орипов ёзганидек, «Америка – сеҳрли диёр, Ухлар эди Колумб 
ҳам ҳали. Денгиз ортин ёритди илк бор – Берунийнинг ақл машъали».

Тарихий маълумотларга кўра, биринчи минг йилликнинг сўнгги йил-
ларида қорахонийлар сомонийлар давлатини маҳв этгач, Хоразмда ил-
мий фаолият билан шуғулланиш  мураккаблашади. Шу боис ёш Беруний 
ўз юртини ташлаб кетишга, бир неча йил давомида Журжонда, Теҳронга 
яқин Рай шаҳрида яшашга мажбур бўлади, мусофирлик азоб-уқубат-
ларини бошидан кечиради. 1010 йилга келиб, ўз юртида осойишта-
лик юзага келгач, Маъмун ii нинг марҳамати билан Урганчга келади. 

Тарихда «Маъмун академияси» номи билан машҳур «Дорул ҳикма»ни 
бошқаради. Бу илм масканига таниқли олимларни жалб этади, уларга 
зарур шарт-шароитлар яратиб беради. Жамоанинг изланишлари зое 
кетмайди – ушбу даргоҳда илмий тафаккур ривожига жуда катта ҳисса 
қўшган ноёб асарлар яратилади. 

Беруний одамлар ижтимоий ҳаётда ўзига хос «шартнома» асосида 
яшай бошласалар, ўз эҳтиёжларини тўғри тушуниб, ўзларига ўхшаш 
кишилар (ҳамфикрлар) билан бирга яшаш зарурлигини англай бош-
лайдилар, деб ҳисоблайди. Шу сабабли турли ҳаётий ҳолатларда ўзаро 
келишувчанлик зарурлигига ишонади. Унинг ижтимоий мавзудаги 
асарларида «Жамиятни бошқаришда жамият под-
шоҳга эмас, подшоҳ жамиятга хизмат қи-
лиши керак», «Одил ҳокимнинг муҳим 
вазифаси – олий ва паст табақалар, 
кучлилар ва кучсизлар орасида 
тенг лик, адолат 
ўрна -

т и ш -
дан ибо-

рат» деган 
 фикрлар бор.

Xiii асрда яшаган суриялик та-
рихчи ва табиб Христиан Иоанни Барэрей  

Берунийни шундай таърифлайди: «Юнон ва ҳинд 
фалсафаси денгизини кечиб ўтган Абу Райҳон Муҳам-

мад ибн Аҳмад ал-Беруний ўтмиш илмларини ўрганишда 
мислсиз шуҳрат қозонди. У математикага оид илмларда 

тенгсиз мутахассис бўлиб, бу соҳага доир муҳим китоблар яратди. 
Ҳиндистонга бориб, у ерда бир неча йил яшади, ҳинд файласуфлари-
дан уларнинг санъатини ўрганди, айни чоғда, уларга юнон фалсафаси-
дан сабоқ берди. Унинг асарлари етук ва ниҳоятда ишончлидир. Ўз дав-

рида, ундан сўнг ва ҳозирга қадар фазошунослик 
илмида бундай билимдон, бу илмнинг асоси 
ва нозик хусусиятларини чуқур биладиган 
олим бўлмаган». 

Хоразмдаги илмий фаолияти мо-
байнида Беруний минералогия соҳа-
сига бағиш ланган «Китоб ал-жа-
мохир фи маърифат ал-жавоҳир» 
(«Қимматбаҳо жавоҳирлар ҳақида 

билимлар китоби») номли 
машҳур асарини ёзади. Бу 
асар бадиий адабиёт, ин-

сон одоб-ахлоқи, таъ-
лим-тарбия ва бошқа 

маънавий жиҳатларга 
тааллуқли таъсирчан 

мушоҳадаларга, турли 
халқларнинг қиммат-

баҳо тошлар билан 
боғлиқ урф- одатларига 

оид маълумотларга бой-
лиги билан ажралиб ту-

ради. Олим ўзининг кўп йил-
лик илмий изланишлари, амалий 

тажрибалари  натижаларини  минерал ва ме-
таллар ҳақидаги ноёб хулосалари билангина 

эмас, бошқа халқларнинг ҳаёти, тарихи, тур-
муш тарзи ва адабиётидан олинган маъ-

лумотлар билан ҳам бойитган. Шу билан 
бирга, китобда минерал ва маъданлар-
нинг солиштирма оғирлиги, ўз давридаги 

баҳоси, айримларининг шифобахшлик хусу-
сиятлари, қимматбаҳо тошларга боғлиқ халқ ораси-

даги ирим-сиримлар ҳақида ҳам қизиқарли маълумотлар келти-
риладики, улар асарнинг ноёб ва ишончли тарихий манба сифатидаги 
аҳамиятини янада оширади.

«Минералогия»да Беруний саксон тўртта шоир номини ва уларнинг 
асарларидан парчалар келтиради, баъзи шеърларни танқидий таҳлил 
қилади. Шарқшунос И.Крачковскийнинг ёзишича, асарда Қуръондан 
келтирилган кўплаб парчалар олимнинг ушбу муқаддас китобни чуқур 
билишидан далолатдир. У қизиққан илм соҳаларидан кўра, қизиқмаган 
соҳаларини санаб ўтиш осонроқдир.

«Минералогия» йиллар, асрлар ўтса-да, юксак маъно-моҳиятини 
йўқотмайдиган асар саналади. Шу боис у 2017 йили Навоий кон-метал-
лургия комбинати раҳбариятининг саъй-ҳаракати билан ўзбек тилига 
ўгирилди. 

дард шаклини 
чизган шоир

Назм

Фахриёрнинг ижоди, аввало, ўзбек шеъриятида янги йўналишни 
 бошлаб бергани билан, қолаверса, фикр уйғотиши, инсоннинг эътибори-
дан четда қолган ёки илғамаган манзара ва тасаввурни жонлантира олиши, 
чертиб-чертиб ишлатилган сўзлар ўйини ҳамда кучли мазмун орқали 
ҳис-туйғуларга таъсир этиши билан бошқалардан ажралиб туради. Шу боис 
Фахриёрни айримлар «тириклик» шоири деса, айримлар «модернист», яна 
бир гуруҳ эса «пост модернист» дея таърифлайди. 

Шу йилнинг 5 октябрь куни шоир ва таржимон, Ёзувчилар уюшмаси 
аъзоси Фахриёр таваллудининг 60 йиллиги муносабати билан Ўзбек тили, 
адабиёти ва фольклори институтида «Янги давр адабиётида Фахриёр ижо-
дининг ўрни» мавзусидаги халқаро илмий-амалий анжуман бўлиб ўтди. 
Унда Низомиддин Маҳмудов, Эшқобил Шукур, Улуғбек Ҳамдам, Ғайрат Ма-
жид, Назар Эшонқул, Қозоқбой Йўлдошев, Жаббор Эшонқулов каби шоир, 
ёзувчи ва адабиётшунослар, хорижлик тадқиқотчилар ва шеърият мухлис-
лари қатнашди. 

– Адабиёт доим янгиланиб келган, ундаги янгиликни қабул қилиш эса 
адабиётдаги анъанавий усулга ўрганган айрим тоифа ва авлодлар учун би-
роз қийин кечган. Жумладан, Фахриёрнинг ўзбек адабиётига олиб кирган 
модернизм йўналишини ҳамма тушунмаслиги мумкин. Шу боис унинг шеъ-
риятини хослар шеърияти деб ҳам атаган бўлардим. Уни ўқиш учун ўқувчи 
тайёргарлик кўрган бўлиши керак, – деди ёзувчи Улуғбек Ҳамдам.

Тадбирда қайд этилганидек, шоирнинг яна бир ютуғи, у рус ва инглиз ти-
лини ҳам мукаммал билади. Рус ва Европа адабиёти билан яхши таниш. Шу 
боис, анча йиллардан буён ўзбек шеъриятини дунёга олиб чиқишда катта 
жонбозлик кўрсатиб келмоқда. Қолаверса «Америка ҳикоялари», «Бир бо-
лага етти маҳалла ота-она», «XXi асрда ислом: Постмодерн  дунёда қиблани 
топиш» каби китоблари орқали ўзбек китобхонларини хориж ёзувчила-
рининг энг сара асарлари билан таништиришга ҳам муносиб ҳисса қўш-
ган. «Сарой жавоҳири», «Яхши-ёмон йигитлар», «Федерал полиция» каби 
халқимиз кўнглидан жой олган бир қанча сериал ва бадиий фильмларни 
ҳам маҳорат билан ўзбекчалаштирган. 

Анжуманда россиялик Михаил Синелников, озарбайжонлик Акбар Қў-
шали, туркиялик Фотима Хоним каби шоир ва таржимонлар онлайн тарзда 
ўз чиқишлари билан иштирок этиб, Фахриёрнинг шеърлари ва таржимон-
лик маҳоратини таҳлил қилди. 

Тадбирда иштирокчиларга «Akademnashr» нашриёти томонидан шоир-
нинг таваллуд санасига туҳфа сифатида тайёрланган ва янги шеърлар би-
лан тўлдирилган «Излам» шеърий тўплами совға қилинди. 

Зебо НАМОЗОВА
«ISHONCH»

Анжуман
Адабиёт назариясида шеъриятнинг иккита 
муҳим вазифаси борлиги қайд этилади. Би-
ринчиси – ўқувчига фикр бериш, иккинчиси – 
туйғуларига таъсир этиш. Шу нуқтаи назардан 
қарайдиган бўлсак, Фахриёр (Фахриддин Ни-
зомов) ижоди, шеърияти назариянинг бу икки 
вазифасини ҳам тўла-тўкис бажаради. 

            ИзлАМ 
                (Румиёна)
Мен ўзимни сендан изладим.
Излаш азобининг тотлари
тополмаслик сингари қадим.
Мен сенга сочилдим тариқдай. 

Мен сендан тераман ўзимни, 
битталаб ўзимни тераман. 
Сен-чи, мендан йиғасан кимни, 
мен сенга кимларни бераман?

Сендан ўзни топмаслик ўйи 
юрагимга солар ваҳима. 
Излам – ўйин, гизланмоқ – ўйин,
раҳмон раҳм этмас оҳима. 

Раҳми келган ёлғиз сенмикан, 
менга излам имконин берган? 
Ўзни тополмаган менмикан, 
ўз ўрнига маломат терган?

Мен ўзимни қилдим маломат, 
сенга кудуратдан асрасин! 
Сендан келар ҳар неки омад,
мендан – омадсизлигим насиб. 

Йўқотмоқнинг муқаррарлиги 
тенгдир топмоқ эҳтимолига.
Омонат – дунёда борлигинг,
абадийдир йўқлигинг. Нега?

Унда нега сендан изладим
мен ўзимни, қонимга ташна?
Имконландим, имконсизландим 
гоҳ интиқиб, гоҳида қақшаб.

Кимни олиб кетди бу фано,
сеними, сендаги мени ё?
Менми, сенми, айт-чи, ким 
қани, қайсимизда адашди дунё?

Сен ким бўлиб менга қайтарсан, 
мен қайтарман сен томон ёхуд?
Менга кимлигингни айтарсан, 
Машрабмисан ё Бозор Охунд? 

Бу йўллар саргарди – келмассан,
мен ўзимни бунчалар кутдим? 
Қанчалар кутганим билмассан,
қанча-қанча изламлар ўтди. 

Сени изламадим. Изладим 
сендан мен ўзимни тинимсиз. 
Топмадим, бўзладим, музладим, 
кўзларимда қасирлайди муз.

На топмокдик бўлар мустажоб, 
на топмаслик насиб этади.
Излаётган кимарсанг, 
ажаб, изламасанг қайга кетади?

Топмоқ учун изламаслигинг, 
излаш учун топмоғинг даркор.
Бу туйғулар нақадар чигил,
ҳар чигили бир сиртмоқ арқон. 

Мен ўзимни сенда суярман, 
гоҳо топиб, гоҳо топмайин. 
Сени топганимдан куярман,
куядирман топмаган сайин. 

Мен ўзимни сендан изладим...

***
                   АллАёр
Келдигим, келмагинг бунчалар қийин?
Кулдигим, кулмагинг бунчалар қийин? 
Билдигим, билмагинг бунчалар қийин?
Суйдим, аллаёр-аллаёр,
куйдим, аллаёр-аллаёр!

Бу кўнгил эмранди, азобим – билгич,
висолинг фалаждир, ҳижронинг – келгич,
табассум кўрмаган шикаста кулгич.
Суйдим, аллаёр-аллаёр,
куйдим, аллаёр-аллаёр!

Бахтнинг дарвозаси занглаб ётади,
юрак очилмоғин ангниб ётади,
ортига ой ботар, юлдуз ботади.
Суйдим, аллаёр-аллаёр,
куйдим, аллаёр-аллаёр!

Не найсон эдингки, абр келмади,
қошинг қаросидан қадр келмади,
на жаҳру на зикру садр келмади.
Суйдим, аллаёр-аллаёр,
куйдим, аллаёр-аллаёр!

Кўнгил ойнасига кўз ёш тўкилди,
фалакдан ой билан қуёш тўкилди,
умид косасидан бардош тўкилди.
Суйдим, аллаёр-аллаёр,
куйдим, аллаёр-аллаёр!

Дилдан юлиб олдим ҳар битта байтни,
кулиндим, тилиндим, алёрлар айтдим,
шояд тунларимга суйдигим қайтса.
Суйдим, аллаёр-аллаёр,
куйдим, аллаёр-аллаёр!

***

    ТИЙрАМОҲ бОҒлАрИ
Тийрамоҳ боғлари рутубатлидир,
кезинар, эзинар телба руҳунат.
Ёмғир бўлиб бўзлар сағир сукунат,
ичингда ўрмалар куйгин бир гидир.

Гулим, баҳорларда кетдинг сен қолиб,
орамизда тўқсон, бир қишлик йўл бор,
тароқдан ўрмону ойнадан кўл бор,
на оҳим етгайдир, на қийлу қолим.

Тушовин узолмас вақт – арғумоқ,
чилтаннинг қўллари қанотга дўнар.
Кетарман, бу ерда қолмоғим гумон.

Кетарман, изимдан хазонлар ҳайдаб,
шамоллар эргашар. Дарахтлар тўнар.
«Бор-ҳо, кел-ҳо, ҳамалам-ҳа, йўл қайди?.

***
                  гулИМ
Юракни тикаман, таваккал бу – мир,
Ютаман, ҳижронинг чиқади. Не сир?
Қароқда армонлар айланар гар-гар:
Гулим,
рухсорингни кўролмадим бир.

Бошимда қузғундек чарх урар кунлар,
На дер бор, на шеър бор сенингсиз тунлар,
Кўксимдан Ой бўлиб отади мунглар,
Гулим,
рухсорингни кўролмадим бир.

Не ростки, дунёнинг ёлғонлари мўл,
Бермоғи мушкулдир, олганлари мўл,
Не ғамки, кетгандан қолганлари мўл,
Гулим,
рухсорингни кўролмадим бир.

Не баҳор, мен уни соғинмай қўйдим,
Не сабр косаси – ҳажр, май қуйдим,
Не орзу эдингки, армонга йўйдим.
Гулим,
рухсорингни кўролмадим бир.

Гулларга қарайман, гулим йўқ менинг,
Йўлларга қарайман, йўлим йўқ менинг,
Ёндим-у, куйдим-у, кулим йўқ менинг,
Гулим,
рухсорингни кўролмадим бир.

Не найки, бўғзида наволар куяр,
Қобирғам ўрнида ҳаволар куяр,
Оққушнинг бўйнида саволлар куяр,
Гулим,
рухсорингни кўрурманми бир?

ФАХРИЁР

Одамлар дунёдаги ҳаётларида навбатма-навбат турли 

ҳолатларда бўладилар. Мақтовга сазовор ҳаракатларнинг қуйи 

фазилати шундан кўринадики, бундай кишилар танқидга уч-

райдиган хатти-ҳаракат қилишни ёқтирмайди, мақтовли 

ишларни боғлашни яхши кўради. Гарчи у шундай ишларни қил-

маган бўлса-да, шундай йўл билан жазога дучор бўлмаслик ва но-

мусга қолмасликни хоҳлайди.

Мақтовли ишларнинг энг юқориси мурувватдир. Бу ишнинг 

ўзаги – тозалик ва тартиб. Кимки шуларга ўз ихтиёри билан 

риоя қилса, у мўл-кўлликка эришмоққа қобилдир. Кимки булар-

дан четланса, унинг елкаси қашшоқлик туфайли эгикдир. Улар-

нинг ўртасида ўз турмушидан мамнун (озга рози, қаноатли) 

одам туради. У ҳаёт учун керакли нарсалар билан таъминлан-

ган, улар тугамайдиган даражада. Унинг омади мақтовли хусу-

сиятларга эга қадрдон дўсти борлигида. Бундай дўст муносиб 

турмуш тарзида яшайди. Улар иккови жонажон, фақат жисм-

лари билан фарқлидирлар. Ҳақиқий дўст тўғрисидаги мақолда 

айтилгандек: «У сендир, гарчи сен бўлмасанг-да!» Уларнинг ҳар 

бири дўсти мақбул топмайдиган нарсадан ўзини узоқ тутади, 

ўзи хоҳлайдиган нарсаларни дўсти учун ҳам тилайди. Маълумки, 

бундай дўст ва улфат фақат битта бўлади. Бу миқдор азалдан 

чеклаб қўйилган. 

Бошқа тоифа дўстлар эса одамнинг молу мулки учун дўст 

бўлади. Уларни (яъни, ўша хил дўстларни) ўзига мойил этмоғи 

ва боғлаб олмоғининг эса чеки бўлмайди. Унинг муруввати даст-

лабки даражада қолаверса, бундай дўстлар кўпая боради. Ана 

шундай дўстлар орқали у баланд мавқе ва даражага эришади. Эз-

гуликка интилиш мурувват ортган сари орта боради. Эзгулик 

ҳаммага, умуман ва айниқса, ўз қариндош-уруғига яхшилик қилиш 

истагидан иборат; ожизлик пайтида яхши тилаклар изҳори, им-

кон бўлса, амалий ёрдам кўрсатмоқ ҳам шунга баравар.       
  

***

Инсонга ҳаммадан ҳам яқини – ўз жони. Ундан кейингиси 

– унга яқин турганлар. Ана шундай яқинлар ичида энг яқини 

 кийимдир. У танага ёпишиб туради ва терисини ўрайди; уй-жой 

у одамни ўз ичида тутади; хизматидагилар унинг талабларини 

бажаради, идиш-товоқ, озиқ-овқат, ичимликлар, меҳнат қурол-

лари – булар инсонга энг яқин нарсалар. 

Юзнинг гўзал бўлмоғи, қоматнинг хушбичимлиги – униси ҳам, 

буниси ҳам ёқимлидир. Кишилар ўзлари билан учрашувчи одам-

ларда шуларни кўрмоқ истайдилар. Худонинг элчиси Муҳаммад 

(с.а.в.) элчиликка қадди-қомати келишган, чиройли исмли одам-

ларни юборар эканлар. Агар одамларнинг исми, жойи ва маконла-

рининг отлари (исмларига қўшиб айтиладиган нисбалари) хунук 

бўлса, уларни жарангдор отлар билан алмаштирар эканлар. 

Аммо юз она қорнидаёқ шаклланади, уни алмаштирмоқ-

нинг иложи йўқ. Бирорта яратилган зотни бундай қилиб бўл-

майди. Жоннинг қиёфасини эса ахлоқ ва ҳаёт тарзи ўзгартира 

олади. Чунки у ўз эҳтирослари устидан ҳукмрондир. Уларни 

ўзгартирмоққа кучи етади, уларнинг номақбул томонларини 

мақтовлига айлантира олади. Бу ҳол унинг ўз жонини тарбия-

лаб бормоғи, маънавий муолажа орқали амалга оша боради. 

Абу Райҳон Берунийнинг  

«Минералогия» 

асаридан парчалар

XIII асрда яшаган суриялик тарихчи 
ва табиб Христиан Иоанни барэрей  
берунийни шундай таърифлайди: 
«Юнон ва ҳинд фалсафаси ден-
гизини кечиб ўтган Абу Райҳон 
Муҳаммад ибн Аҳмад ал-Беру-
ний ўтмиш илмларини ўрганишда 
мислсиз шуҳрат қозонди. У мате-
матикага оид илмларда тенгсиз 
мутахассис бўлиб, бу соҳага доир 
муҳим китоблар яратди. Ҳинди-
стонга бориб, у ерда бир неча йил 
яшади, ҳинд файласуфларидан 
уларнинг санъатини ўрганди, айни 
чоғда, уларга юнон фалсафасидан 
сабоқ берди. Унинг асарлари етук 
ва ниҳоятда ишончлидир. Ўз дав-
рида, ундан сўнг ва ҳозирга қадар 
фазошунослик илмида бундай би-
лимдон, бу илмнинг асоси ва нозик 
хусусиятларини чуқур биладиган 
олим бўлмаган». 

   Аҳмаджон МЕЛИБОЕВ,
Ўзбекистонда хизмат 
кўрсатган журналист

уммон ортини ёритган нур

Bo‘limlar:
kasaba uyushmalari hayoti –

(71) 256-64-69
huquq va xalqaro hayot –

(71) 256-52-89
Milliy-ma’naviy

qadriyatlar va sport –
(71) 256-82-79

Xatlar va muxbirlar
bilan ishlash –
(71) 256-85-43

Marketing va obuna –
(71) 256-87-73

Manzilimiz:
100165, Toshkent shahri,
Buxoro ko‘chasi, 24-uy.

E-mail: ishonch1991@yandex.uz

Gazeta haftaning seshanba,
payshanba va shanba

kunlari chiqadi.
Gazeta «ishonch»ning 
kompyuter markazida 
terildi va sahifalandi.

Tahririyat hisobraqami:
 2021 0000 0004 3052 7001,

atib «ipoteka bank»
yashnobod filiali,
bank kodi: 00959,
stir: 201133889,

okED: 58130

2007-yil 11-yanvarda
o’zbekiston
Matbuot va axborot 
agentligida 
116-raqam bilan 
ro‘yxatga olingan.

«Ishonch» va
«Ishonch-Доверие» 

gazetalari
tahrir hay’ati:

Qudratilla RAFIQOV
(tahrir hay’ati raisi),

Ulug‘bek JALMENOV,
Anvar ABDUMUXTOROV, 

Sayfullo AHMEDOV,
Akmal SAIDOV,

Ravshan BEDILOV,
Qutlimurot SOBIROV, 

Suhrob RAFIQOV,
Shoqosim SHOISLOMOV, 
Hamidulla PIRIMQULOV, 

Nodira G‘OYIBNAZAROVA,
Anvar QULMURODOV

(Bosh muharrirning
birinchi o‘rinbosari),

Mehriddin SHUKUROV 
(Mas’ul kotib – «Ishonch»), 

Valentina MARSENYAK
(Mas’ul kotib – «Ishonch-Доверие»)

Bosishga topshirish vaqti – 23:50
Topshirildi – 00:20

Bahosi kelishilgan narxda

«ishonch»dan olingan
ma’lumotlarda manba
 sifatida gazeta  nomi

ko‘rsatilishi shart.
Mualliflar fikri tahririyat

nuqtai nazaridan
farqlanishi mumkin.

MУАССИС:

Bosh muharrir
husan ErMatoV

Hududlardagi
muxbirlar:

Qoraqalpog‘iston Respublikasi – 
(+998-99) 889-98-20

Andijon viloyati – 
(+998-99) 889-90-23

Buxoro viloyati – 
(+998-99) 889-90-31

Jizzax viloyati –
(+998-99) 889-90-34
Namangan viloyati – 
(+998-99) 889-98-02

Navoiy viloyati –
(+998-99) 889-90-28
Samarqand viloyati –
(+998-99) 889-90-26
Sirdaryo viloyati –

(+998-99) 889-98-55
Surxondaryo viloyati –

(+998-90) 379-19-70
Toshkent viloyati –

(+998-99) 600-40-44
Farg‘ona viloyati –

(+998-99) 889-90-24
Xorazm viloyati –

(+998-99) 889-98-01
Qashqadaryo viloyati –

(+998-99) 889-90-27

Navbatchi muharrir:
Z. rixsiyev

Musahhihlar:
D. Xudoyberganova,

D.ravshanova

Sahifalovchi:
h. abdujalilov

Абу Райҳон Беруний таваллудининг 1050 йиллигига

Men o‘zimni sendan izladim...


